
Lenong le fofela godimo le re pha! pha! 
Le phaphasela godimo sebakabakeng. 
Lenong le be le apere leseka la gauta. Ge 
le le godimo sebakabakeng, leseka le a wa. 
Lenong la kgopela dinonyana go le thuša go 
nyaka leseka le le timetšego.

Lenong la bona Leribiši.

“Hee! Leribiši, thuša hle! Ke timeditše leseka 
la ka la gauta.”

Leribiši la araba: “Ke tla go thuša go nyaka 
bošego. Mahlo a ka a magolo a bona kudu 
leswiswing. O ka kgopela le Phorogohlo go 
thuša.”

Lenong le Leribiši ba kgopela Phorogohlo.

Hee! Phorogohlo, thuša hle!

Ke timeditše leseka la ka la gauta.”

Phorogohlo ya araba: “Ke tla go thuša ka go 
go nyakiša godimo marulelong a dintlo. Ke 
kgona go bona kudu godimo.

O ka kgopela le Lepidibidi go go thuša go 
nyaka.”

Lenong, Phorokgohlo le ba bangwe ba 
kgopela Lepidibidi.

“Hee! Lepidibidi, thuša hle!

Ke timeditše leseka la ka la gauta.”

Lepidibidi la araba: “Ke tla go thuša ka go 
nyakiša ka letamong. Ke kgona go bona 
kudu ka gare ga meetse. O ka kgopela 
Phaphadikota go go thuša go nyaka.”

Lenong, Lepidibidi le ba bangwe ba kgopela 
Phaphadikota.

Hee! Phaphadikota, thuša hle! Ke timeditše 
leseka la ka la gauta.”

Phaphadikota ya araba: “Ke tla go thuša ka 
go nyakiša dikoteng. Ke kgona go bona le go 
fata dikota.

O ka kgopela Papagai go go thuša go 
nyaka.”

Lenong, Phaphadikota le ba bangwe ba 
kgopela Papagai.

“Hee! Papagai, thuša hle!

Ke timeditše leseka la ka la gauta.”

Papagai ya araba: “Ke tla go thuša go 
nyaka. Ke tla go nyakiša ka dikhapotong. Ke 
kgona go bona kudu ka ntlong.

O ka kgopela le Kgogo go go thuša go 
nyaka.”

Lenong, Papagai le ba bangwe ba ya ba 
kgopela Kgogo.

“Hee! Kgogo, thuša hle!

Ke timeditše leseka la ka la gauta.”

Kgogo ya araba: “Ke tla go thuša ka go 
nyakiša mobung. Ke kgona go fata mobung. 
Ke tla lebelela le ka mašemong a merogo.”

Kgogo ya thoma go fata. Ya fata mo, ya fata 
mola. leseka ga le gona. Kgogo ya thoma go 
nagana gore leseka le wetše kgole. Kgogo ya 
fata gape kgolenyana le moo. “Bona Lenong, 
ke humane leseka la gago la gauta.” Go 
bolela kgogo e binabina ka lethabo.



16

Lenong la amogela leseka la lona. “Ke 
thabile kudu ge o humane leseka la ka. Ke 
nako ya gore re keteke. Ke le mema ka moka 
ba le nthušitšego. Le ka moso! Le thuše le ba 
bangwe.”


